
(1) Apa yang telah kamu pelajari daripada kursus etika dan peradaban?

          Dalam kursus etika dan peradaban, saya telah belajar tentang etika dan peradaban yang memainkan peranan yang penting dalam kehidupan manusia tidak kira zaman tua ataupun zaman sekarang. Etika merupakan prinsip-prinsip moral untuk membezakan tingkah laku manusia adalah betul atau salah. Etika mementingkan pemikiran manusia dan juga tingkah laku dalam setiap tamadun. Etika dan peradaban adalah bergerak seiring.
           Etika dan peradaban dalam tamadun China telah menekan lima hubungan iaitu wu lun dan lima hubungan sifat mulia iaitu wu chang. Konsep wu lun telah mengkatakan hubungan antara manusia tidak kira sesiapa seperti ibu bapa, anak-anak, adik-beradik,kawan, raja dan rakyat memainkan peranan yang penting dalam tamadun. Konsep wu lun telah menjelaskan bagaimana hubungan yang kecil sehingga besar dapat menjejaskan dan membentuk sebuah negara. Konsep wu chang yang menekankan lima nilai iaitu ren (kemanusiaan), yi (keadilan), li (tatasusila), zhi ( kebijaksanaan) dan xin (kepercayaan). Konsep wu chang telah menjelaskan bahawa tingakah laku seorang individu yang harus mempunyai dan dilakukan.
           Etika dan peradaban dalam tamadun India telah mementingkan Dharma, Satya, Artha, dan Kama. Dharma ialah konsep keharmonian semua mahluk dan juga membawa maksud perbuatan yang betul. Satya ialah konsep amanah dan kebenaran yang haruslah dilakukan dan kehidupan individu supaya mendapat balasan yang baik. Ahimsa telah menjelaskan kepentingan belas kasihan dan tidak ganas terhadap semua makhuk. Kama adalah keinginan dan kerinduan terhadap sesuatu benda dan perlu digunakan untuk kebaikan. Artha adalah rezeki  yang menjelaskan bahawa kemampuan seorang individu untuk menyara diri dan keluarga dalam kehidupan. Empat konsep ini merupakan matlamat hidup dan etika dalam masyarakat India.
             Etika dan peradaban dalam tamadun barat telah menekankan beberapa pemikiran falsafah Barat. Falsafah Aristotle telah menjelaskan bahawa etika merupakan satu proses untuk individu membiasakan diri dengan melakukan tindakan laku yang baik. Beliau pun membahagikan etika jiwa kepada dua iaitu jiwa rasional seperti ingatan dan kebijaksaaan dan jiwa tidak rasional merupakan sebagai amalan nilai-nilai murni.
            Jepun terkenal dengan etika masyarakat mereka. Sejak mereka kecil, mereka telah mengetahui kepentingan etika yang diajarkan oleh sekolah dan juga ibu bapa. Ciri-ciri etika yang terdapat dalam masyarakat Jepun ialah menepati masa, menjaga kebersihan alam sekitar, mempunyai budaya kerja yang tinggi, rajin membaca, sentiasa ingin belajar perkara baharu dan menghormati antara satu sama lain. Kesan masyarakat beretika telah menyumbang banyak kebaikan dalam pembangunan negara seperyi rakyat Jepun mempunyai semangat patriotik yang tinggi dan perancangan bandar yang teliti.
              Air memainkan peranan yang penting dalam kehidupan harian kita. Malangnya, negeri Selangor selalu menemui masalah pencemaran air dan menyebebkan masalah kekurangan air. Perkembangan kilang yang tidak terkawal selalu melanggarkan peraturan dan mengeluarkan bahan-bahan toksik ke dalam sungai ataupun laut. Oleh itu, pihak berkuasa haruslah menguatkuasakan undang-undang dan memberi denda kepada kilang tersebut. Semua individu bertanggungjawab dalam penjagaan air. Penjagaan air yang baik dan tidak cemar akan membawa faedah kepada manusia dan juga alam sekitar. Kalau tidak ada kewujudan air, semua kehidupan akan mengalami kematian.
             Kesepaduan hidup antara masyarakat yang pelbagai bangsa dalam kesejahteraan sebuah negara. Kesepaduan hidup membawa banyak faedah seperti keamanan antara pelbagai kaum, saling hormat-menghormati budaya antara kaum dan peningkatan ekonomi negara dalam masyarakat sebuah negara. Dasar seperti konsep 1 Malaysia, sekolah wawasan, Dasar Ekonomi Baru dan Dasar Pembangunan Nasional dapat memperbaiki hubungan kaum, membasmi kadar kemiskinan dan membangkitkan semangat patriotik rakyat. Kesepaduan hidup antara pelbagai bangsa dapat mencapai berbilang agama, budaya dan bahasa dengan berbilangan kaum dalam membentuk sebuah negara yang mempunyai kestabilan politik dan keharmonian masyarakat.
             Krisis peradaban etnik minoriti di Myanmar iaitu etnik Rohingya telah membawa banyak kesan yang buruk kepada masayarakat kini. Faktor-faktor penindasan etnik Rohinya ialah masalah kewarnegaraan. Rakyat dan ahli sejarawan Myanmar tidak mengakui dan mengiktiraf etnik Rohingya kerana mereka dianggap sebagai pendatang di tanah air mereka. Selain itu, bangsa Rohingya pun ditindas oleh penganut agama Buddha kerana mereka beragama Islam. Kesan penindasan adalah orang Rohinya menjadi mangsa pemerdagangan manusia, tidak mempunyai hak dan hidup dalam kemiskinan secara generasi.
              Permahaman dan penghayatan etika sangat penting kepada semua lapisan masyarakat. Masyarakat yang beretika dapat melahirkan individu yang bertanggungjawab dan berdisiplin dalam menyumbang kepada kesejahteraan masyarakat sesebuah negara. Masyarakat yang tidak beretika dan bermasalah akan membawa kesan yang buruk kepada masyarakat sesebuah negara seperti etnik Rohingya. Nilai-nilai etika mempunyai persamaan dalam pelbagai tamadun dan dapat dipraktikkan dalam kehidupan kita sehingga sekarang.


(2) Bagaimana kamu boleh praktik atau amalkan perkara-perkara yang telah kamu telah pelajari pada kursus etika dan peradaban ini dalam kehidupan seharian? 
               Dalam kursus etika dan peradaban, saya telah membelajari tentang kepentingan etika dan peradaban dalam kehidupan saya. Saya akan mengamalkan dan mempraktikkan perkara-perkara yang dipelajari dalam kehidupan harian saya. Etika merupakan panduan hidup dan kawalan saya semasa melakukan segala perkara. Saya dapat menggunakan etika untuk membezakan sesuatu perkara adalah baik atau buruk. Saya akan melakukan etika terhadap diri sendiri. Saya akan bertanggungjawab terhadap segala perkara yang saya lakukan. Semasa saya melakukan kesalahan, saya akan mengakui kesalahan saya dan menghadapi kesalahan itu. Hal ini kerana segala keputusan yang saya lakukan akan membawa kesan kepada alam persekitaran ataupun masyarakat walaupun kesan adalah kecil. Saya akan sentiasa belajar perkara baharu secara berterusan. Belajar perkara yang baharu dapat meluaskan ilmu pengetahuan dan pandangan dunia saya. Dengan ini, saya dapat mengisi masa lapang saya dengan melakukan perkara yang berfaedah. Saya akan menyertai pelbagai program dan pertandingan yang diadakan oleh pihak berkiatan dengan meningkatkan daya juang saya. Semasa menghadapi masalah, saya akan bersabar dahulu. Saya akan mengenali masalah tersebut dan mencari penyelesaiannya.
              Selain itu, saya akan menghormati dan menyayangi ahli keluarga saya. Saya akan bergaulan baik dengan adik-beradik saya. Semasa menemui masalah, saya akan bersikap tenang dan memikirkan cara untuk menyelesai masalah tersebut. Saya tidak akan bergaduh dengan mereka. Semasa mereka menghadapi kesusahan dalam pelajaran, sebagai kakak mereka, saya akan memantau dan mengajar mereka dalam soalan atau teks yang susah. Saya tidak akan sombong dengan mengongsi ilmu pengetahuan saya kepada mereka. Pada masa lapang atau tertentu, saya akan menolong ibu bapa dalam kerja rumah. Saya akan menghormati ibu bapa yang membesarkan kita sejak kecil dengan berkerja bersungguh-sungguh untuk menyara kita. Semasa bergaul dengan ahli keluarga yang lebih tua, saya akan bercakap sopan dan merendahkan diri. Hal ini kerana ahli keluarga yang lebih tua mempunyai pengalaman yang lebih banyak daripada kami. Mereka telah menyumbang usaha mereka kepada pembangunan negara semasa muda. Saya mesti mendengar pengajarannya dan pengalamannya dengan melaksanakan dalam kehidupan saya. 
             Sebagai rakyat Malaysia, saya akan melakukan etika negara. Saya akan mematuhi dan menghayati lima prinsip Rukun Negara. Saya mempercayai kewujudan tuhan dalam alam semesta. Saya akan menerapkan kepercayaan agama dengan pemikiran luhur. Sebagai penganut agama, saya tidak akan melakukan perbuatan yang buruk seperti bunuh diri atau menagih dadah. Saya akan menyayangi diri sendiri dan menjauhi dari pengaruh yang negatif. Saya akan taat setia kepada Yang di-Pertuan Agong dan negara. Selain itu, saya akan mematuhi dan menghayati undang–undang yang ditetapkan oleh Perlembagaan Malaysia. Hal ini kerana undang-undang dapat mengawal dan mewujudkan sebuah negara yang aman dan hormoni. Perlembagaan Malaysia pun merupakan satu element keadilan dalam negara kita. Undang- undang tidak akan pilih kasih terhadap sesuatu lapisan masyarakat. Dalam negara yang berbilang kaum, sebagai rakyat, saya akan menghormati dan menghayati budaya kaum lain. Saya akan mempelajari dan memahami budaya kaum lain. Setiap kaum mempunyai bahasa kaum yang unik tersendiri dapat dihayati oleh saya. Sebagai rakyat Malaysia, Bahasa Melayu merupakan bahasa bangsa negara. Saya akan belajari Bahasa Melayu walaupun saya berkaum cina. Hal ini kerana Bahasa Melayu pun merupakan identiti negara. 
             Dalam pembangunan negara, saya akan belajar sehingga pendidikan yang lebih tinggi supaya dapat mempelajari imlu pengetahuan pakar yang dapat menyumbang kepada kemajuan teknologi negara. Dalam penggunaan media massa, saya akan menggunakan alat berkomunikasi secara rasional. Semasa menerima maklumat yang tidak mengetahui, saya akan menentukan kebenarannya dahulu dengan mengumpulkan pelbagai maklumat daripada internet. Saya tidak akan menyebarkan maklumat yang palsu dalam media massa. Semasa menyampaikan maklumat, saya akan menggunakan bahasa yang sopan dan menghormati privasi orang lain. Saya juga akan mematuhi peraturan kebebasan bersuara dengen mementingan keharmonian negara dan menjaga perasaan kaum lain.
                Di samping itu, saya akan menjaga kebersihan alam sekitar. Semasa menemui orang yang melakukan perbuatan haram seperti pembakaran secara terbuka yang dapat mencemar alam sekitar, saya akan memberi kesedaran kepadanya terlebih dahulu atau melaporkan kepada pihak berkuasa sekirannya serius. Dalam sains dan teknologi, saya akan mematuhi peraturan yang tetap di dalam lab. Saya akan mendengar ajaran guru terlebih dahulu supaya tidak akan melahirkan bahan-bahan yang dapat menjejaskan kesihatan manusia dan juga kestabilan ekosistem. Saya juga akan mengadakan penyelidikan yang dapat membawa faedah kepada masyarakat.
           Etika telah memainkan peranan yang penting dan harus diamalkan dalam kehidupan saya. Saya juga bangga sebagai seorang rakyat Malaysia yang dapat menyumbang usaha saya dalam pembangunan negara.
image1.png
UNIVERSITI TEKNOLOGI MALAYSIA





